
Нарадзіўся Рыгор Мікалаевіч Мігай 2 мая 1927 у в. Глухавічы 

Брагінскага раёна Гомельскай вобласці ў сялянскай сям'і. Член КПСС з 1950. 

У 1944 годзе застаўся сіратой, па кірунку камсамола паступіў на вучобу 

ў ФЗН рачнога транспарту ў г.Чарнобыль. Пасля заканчэння вучобы 

працаваў на Чарнобыльскім суднарамонтным заводзе, потым качагарам на 

розных суднах. Без адрыву ад вытворчасці скончыў курсы механікаў, 

Маскоўскі завочны тэхнікум рачнога транспарту. 

З 1948 года Р. М. Мігай працаваў у Пінску на суднабудаўніча-

рамонтным заводзе. Пачынаў механікам, затым працаваў капітанам, 

механікам-настаўнікам Верхнедняпроўскага рачнога параходства. 

Указам Прэзідыума Вярхоўнага Савета СССР ад 14 верасня 1966 года 

за поспехі ў працы, унясенне вялікага ўкладу ў асваенне новага метаду 

перавозкі грузаў з дапамогай буксірных цеплаходаў Г. М. Мігаю прысвоена 

званне Героя Сацыялістычнай Працы з уручэннем ордэна Леніна і медалі 

"Серп і молат". У 1968 годзе  імя Р. М. Мігая занесена ў гарадскую Кнігу 

народнай славы. 

Р. М. Мігай праводзіў вялікую грамадскую працу. Абіраўся дэпутатам 

Пінскага гарадскога савета (1967), уваходзіў у склад Пінскага гаркама КПБ з 

1968 па 1985. Некаторы час быў сакратаром партарганізацыі суднабудаўніча-

рамонтнага завода. 

Памёр Рыгор Мікалаевіч Мігай у 2007. 

